
OHR poziva Parlament FBiH da
podrži  izmjene  i  dopune
Zakona  o  ministarskim,
vladinim  i  drugim
imenovanjima FBiH
OHR pozdravlja današnje usvajanje izmjena i dopuna Zakona o
ministarskim, vladinim i drugim imenovanjima FBiH na sjednici
Vlade FBiH, te poziva i Parlament FBiH da ih usvoji, s obzirom
da  se  njima,  na  sveobuhvatan  i  sistemski  način,  rješava
problem neblagovremenih imenovanja na funkcije u Federaciji
BiH.
Usvojene izmjene i dopune Zakona o ministarskim, vladinim i
drugim imenovanjima FBiH potvrđuju princip kontinuiteta tako
što  se  njima  predviđa  da  trenutni  nositelji  funkcija
nastavljaju  obavljati  svoje  dužnosti  sve  dok  ne  budu
zamijenjeni.  Na  taj  način  osigurava  se  da  institucije  od
javnog interesa u Federaciji funkcioniraju i izvršavaju svoje
obaveze prema građanima čak i u slučaju blokade u procesu
imenovanja na funkcije u tim institucijama. Paralelno s tim,
izmjenama  i  dopunama  Zakona  uvodi  se  i  mehanizam  za
onemogućavanje  blokade  u  procesu  imenovanja,  sa  strogim
rokovima,  kako  bi  se  osiguralo  da  nositelji  funkcija  u
tehničkom mandatu ne ostanu na pozicijama unedogled.

